
JANUARY 3-9
PFUMA IRI MUSHOKO RAMWARI � VA-
TONGI 15-16
“Kunyengera Kwakaipa Chaizvo!”
w12 4/15 9 ˚4
Kusavimbika—Chimwe Chezvinhu Zvinora-
tidza Mazuva Ekupedzisira!
4 Kutanga, ngatikurukurei nezvaDherira aiva no-
unyengeri, ainge atora mwoyo waSamsoni. Sa-
msoni aida kutungamirira vanhu vaMwari paku-
rwisana nevaFiristiya. Zvichida madzishe masha-
nu evaFiristiya aiziva kuti Dherira ainge asina ku-
vimbika kuna Samsoni, saka akamupa chioko-
muhomwe chakakura kuti atsvake kuti simba ra-
ke guru raibva pai kuti vamuuraye. Nemakaro
ake, Dherira akabvuma, asi akakundikana kata-
tu kuwana kuti raibva pai. Akabva aramba achi-
mumanikidza ‘achimunetsa nemashoko ake ngu-
va dzose achiramba achimumanikidza.’ “Mweya
wake [wakazotadza] kushivirira kusvikira paku-
da kufa.” Saka akamuudza kuti bvudzi rake ra-
inge risina kumbobvira ragerwa uye kuti kana ri-
kagerwa, aizopera simba. Aziva izvozvo, Dheri-
ra akaita kuti Samsoni agerwe paainge akarara
pamakumbo ake, uye akamuisa mumaoko eva-
vengi vake kuti vaite zvavaida naye. (Vat. 16:4,
5, 15-21) Akaita zvakaipa chaizvo! Dherira aka-
tengesa munhu aimuda pamusana pemakaro.

w05 1/15 27 ˚4
Pfungwa Huru Dzinobva Mubhuku raVa-
tongi
14:16, 17; 16:16. Kutambudza mumwe munhu
nokuchema uye kunetsa zvinogona kukangani-
sa ukama.—Zvirevo 19:13; 21:19.

w12 4/15 11-12 ˚15-16
Kusavimbika—Chimwe Chezvinhu Zvinora-
tidza Mazuva Ekupedzisira!
15 Vaya vari muwanano vangaramba sei vakavi-

mbika kune vamwe vavo? Shoko raMwari rinoti:
“Fara nomudzimai [kana kuti murume] woudu-
ku hwako” uye, “Fadzwa noupenyu nomudzimai
[kana kuti murume] waunoda.” (Zvir. 5:18; Mup.
9:9) Murume nomudzimai zvavanokwegura, va-
nofanira kuita zvose zvavanogona kuti vasimbi-
se rudo rwavo. Izvozvo zvinoreva kuti vanofani-
ra kuva pedyo nemumwe nemumwe, kutarisira-
na, uye kuita zvinhu vari pamwe chete. Vano-
fanira kuisa pfungwa pakuchengetedza imba ya-
vo uye ukama hwavo naJehovha. Kuti vaite izvo-
zvo, vanofanira kudzidza Bhaibheri pamwe che-
te, kushanda muushumiri pamwe chete, uye
kunyengetera pamwe chete kuti Jehovha ava-
komborere.
RAMBA WAKAVIMBIKA KUNA JEHOVHA
16 Muungano mune vanhu vakaita zvivi zvakako-
mba, vakatsiurwa “zvakaoma kwazvo, kuti vave
nokutenda kune utano.” (Tito 1:13) Vamwe va-
cho, mufambiro wavo waitoda kuti vadzingwe.
Kune vaya vakarovedzwa nechirango ichocho,
chakavabatsira kusimbazve pakunamata. (VaH.
12:11) Zvakadini kana tiine hama kana kuti sha-
mwari yakadzingwa? Pakadaro, tinova pamue-
dzo wokuti takavimbika kumunhu iyeye here, ka-
na kuti kuna Mwari. Jehovha anenge akatitarira,
kuti aone kana tichizoita zvinoenderana nomu-
rayiro wake wokuti tisawadzana nomunhu che-
ro upi zvake akadzingwa.—Verenga 1 VaKorinde
5:11-13.

Kuchera Pfuma muShoko raMwari
w05 3/15 27 ˚6
Samsoni Anokunda Nesimba Rinobva Ku-
na Jehovha!
Samsoni aingofunga nezvechinhu chimwe
chete mukuedza kwake kuita chinangwa cha-
ke, chokurwisa vaFiristiya. Kugara kwaakai-
ta mumba mechifeve paGaza kwaiva nechina-
ngwa chokurwisa vavengi vaMwari. Samsoni
aida pokugara usiku hwacho muguta revave-
ngi, uye nzvimbo yacho yaiwanikwa mumba

Mabhuku Achashandiswa paMusangano weUshumiri
Hwedu Uye Kurarama kwechiKristu



mechifeve. Samsoni akanga asina chinangwa
chokuita unzenza. Akabva pamba pomukadzi
wacho pakati pousiku, akabata magedhi egu-
ta nembiru dzawo mbiri, ndokubva azvitakura
kuenda nazvo pamusoro pegomo raiva pedyo
neHebroni, makiromita anenge 60 kubva ipa-
po. Mwari akatendera chiito ichi uye akamupa
simba rokuti achiite.—Vatongi 16:1-3.

JANUARY 10-16
PFUMA IRI MUSHOKO RAMWARI � VA-
TONGI 17-19
“Kusateerera Mitemo yaMwari Kunoko-
nzera Matambudziko”
it-2-E 390-391
Mika
1. Murume wedzinza raEfremu. Mika haana
kuteerera murayiro wechi8 paMirayiro Gu-
mi (Eks 20:15), paakabira amai vake masiri-
vha 1 100. Paakadzorera masirivha acho ku-
na amai vake achivaudza kuti ndiye akanga
aatora, vakati: “Ndichapa Jehovha sirivha ya-
cho ichibva muruoko rwangu kuti mwanako-
mana wangu aishandise pakugadzira mufana-
nidzo wakavezwa uye mufananidzo wesimbi.
Ndava kuidzorera kwauri.” Amai vacho vaka-
bva vatora masirivha 200 vakaenda nawo ku-
mupfuri wesirivha, uyo akabva agadzira “mu-
fananidzo wakavezwa uye mufananidzo wesi-
mbi” uye izvi zvakazoiswa mumba maMika. Mi-
ka, uyo aiva “neimba yaiva navanamwari,” aka-
gadzira efodhi nezvidhori uye akagadza mu-
mwe wevanakomana vake kuti ashande semu-
pristi wake. Kunyange zvazvo urongwa uhwu
hwaiita sehwaikudza Jehovha, hwainge hwa-
kaipa chaizvo, nekuti hwaisaenderana nemu-
rayiro waJehovha wairambidza kunamata zvi-
dhori (Eks 20:4-6) uye hwaiita kuti asasha-
ndise tebhenekeri yaJehovha uye vapristi vaa-
kanga agadza. (Vat 17:1-6; Dhe 12:1-14) Mi-
ka akazotora muRevhi wechidiki ainzi Jonata-
ni uyo aiva mwanakomana waGeshomu, mwa-

nakomana waMozisi, kuti ashande semupristi
wake achimubhadhara. (Vat 18:4, 30) Achifu-
nga kuti akaita zvakanaka, Mika akati: “Ndava
kuziva kuti Jehovha achandiitira zvakanaka.”
(Vat 17:7-13) Asi Jonatani akanga asiri wedzi-
nza raAroni saka aisakwanisa kushanda semu-
pristi, uye izvi zvakaita kuti kukanganisa kwa-
Mika kutowedzera.—Nu 3:10.

it-2-E 391 ˚2
Mika
Izvi zvichangobva kuitika, Mika nevamwe varu-
me vakatevera vaDhani. Pavakavabata vachibva
vabvunzwa kuti chii chainge chichinetsa, Mika
akati: “Matora vanamwari vangu vandakagadzi-
ra, mukabva matorawo nemupristi wacho. Zvi-
no ini ndasara nei?” Pavakaudzwa izvozvo, va-
nakomana vaDhani vakabva vayambira Mika ku-
ti vaigona kumurwisa kana aizoramba achivate-
vera uye kuvapopotera. Paakaona kuti vaDhani
vaiva nesimba kupfuura varume vake, Mika aka-
dzokera kumba. (Vat 18:22-26) VaDhani vakau-
raya vaRaishi ndokupisa guta racho nemoto va-
chibva vavaka guta raDhani ipapo. Jonatani ne-
vanakomana vake vakabva vatanga kushanda
sevapristi vevaDhani, avo “vakamisa mufanani-
dzo wakavezwa wakanga wagadzirwa naMika,
uye wakaramba uri ipapo mazuva ese ayo imba
yaMwari wechokwadi [tebhenekeri] yaiva muShi-
ro.”—Vat 18:27-31.

Kuchera Pfuma muShoko raMwari
w15 12/15 10 ˚6
Shanduro Inoratidza Kuti Shoko raMwari
Ibenyu
6 Uchapupu hunoratidza kuti zita raMwari rino-
fanira kuramba riri muBhaibheri huri kuramba
huchiwedzera. Shanduro yeNyika Itsva ya2013
yakadzokororwa yava nezita raMwari pane ma-
mwe mavhesi 6 anga asingawaniki zita iri mu-
shanduro ya1984, zvichiita kuti riwanike imo-
mo ka7 216. Mamwe mavhesi acho mashanu
ndi1 Samueri 2:25; 6:3; 10:26; 23:14, 16. Zita
raMwari rakadzorerwa munzvimbo idzi neku-

ti rinowanika muzvinyorwa zveGungwa Raka-
fa, izvo zvakanyorwa makore anopfuura 1 000
zvinyorwa zvechiHebheru zvevaMasorete zvi-
sati zvanyorwa. Zita iri rakadzorerwawo pana
Vatongi 19:18 nekuti kuongororwa kwezvinyo-
rwa zvekare kwakaratidza kuti raivapo pavhe-
si iyi.

JANUARY 17-23
PFUMA IRI MUSHOKO RAMWARI � VA-
TONGI 20-21
“Ramba Uchibvunza Jehovha”

w11 9/15 32 ˚2
Unogona Kuita saFiniyasi Here Kana Zvi-
nhu Zvaoma?
Murongo womumwe muRevhi akabatwa chibha-
ro kusvikira afa nevarume vekuGibhiya, vedzi-
nza raBhenjamini, zvikaita kuti mamwe madzi-
nza aronge kurwisa vaBhenjamini. (Vat. 20:1-11)
Vakanyengeterera kubatsirwa naJehovha vasati
vaenda kunorwa asi vakakundwa kaviri kose uye
vakawanda vakafa. (Vat. 20:14-25) Vaizofunga
kuti minyengetero yavo haisi kupindurwa here?
Jehovha aida zvechokwadi kuvaona vachitsiva
vanhu vakanga vatadza here?

w11 9/15 32 ˚4
Unogona Kuita saFiniyasi Here Kana Zvi-
nhu Zvaoma?
Izvi zvinotidzidzisei? Mamwe matambudziko
anomuka muungano anoramba aripo pasinei
nokunyengetera uye kushanda nesimba ku-
noita vakuru kuagadzirisa. Zvikaitika saizvo-
zvo vakuru vanofanira kuyeuka mashoko aJe-
su anoti: “Rambai muchikumbira [kana kuti
muchinyengetera], uye muchazvipiwa; rambai
muchitsvaka, uye muchawana; rambai muchi-
gogodza, uye muchazarurirwa.” (Ruka 11:9)
Kunyange munyengetero ukaita sewanonoka
kupindurwa, vatariri vanogona kuva necho-
kwadi chokuti Jehovha achapindura panguva.

Kuchera Pfuma muShoko raMwari
w14 5/1 11 ˚4-6
Waizviziva Here?
Zvipfuramabwe zvaishandiswa sei muhondo
dzekare?
Chipfuramabwe ndicho chombo chakashandi-
swa naDhavhidhi kuuraya hofori yainzi Gori-
yati. Dhavhidhi anofanira kunge akadzidzira
kushandisa chombo chacho paaiva mufudzi.
—1 Samueri 17:40-50.
Chipfuramabwe chinowanika pamifananidzo ye-
vaIjipiti neyevaAsiriya vemunguva inotaurwa
muBhaibheri. Chombo chacho chaiva nehomwe
yedehwe kana kuti yejira yainge yakavhurika ya-
isungirirwa tambo mbiri. Munhu aipfura nacho
aiisa muhomwe yacho dombo rakaita hurungu-
do rakakura kunge orenji duku richirema magi-
ramu anenge 250. Aizotenderedza chipfurama-
bwe chacho obva aregedza tambo imwe chete,
zvoita kuti dombo racho riende nesimba chai-
zvo rakananga pachinhu chaaida kupfura.
Pane matombo akawanda aishandiswa paku-
pfura nezvipfuramabwe zvemuhondo dzeka-
re akawanikwa paicherwa matongo kuMiddle
East. Varwi vaiva neunyanzvi vaigona kupfu-
ra matombo aimhanya makiromita 160 kusvi-
ka 240 paawa. Nyanzvi hadzibvumirani nokuti
chipfuramabwe chinogona kupfura sezvinoita
uta, asi chinogona kutouraya.—Vatongi 20:16.

JANUARY 24-30
PFUMA IRI MUSHOKO RAMWARI � RU-
TE 1-2
“Ratidzai Rudo Rusingachinji”
w16.02 14 ˚5
Tevedzera Shamwari Dzepedyo dzaJe-
hovha
5 Rute aigona kufunga kuti zviri nani kudzoke-
ra kuMoabhi nokuti ndiko kwaiva naamai vake
nehama dzake, avo vaigona kumutora vogara

naye. KuMoabhi ndiko kwaiva kumusha kwake
uye ainyatsoziva tsika dzeko, mutauro weko
uye vanhu veko. KuBhetrehema zvinhu zvaize-
nge zvakasiyana chaizvo nezvaakakura achizi-
va. Naomi akatoudza Rute kuti adzokere ku-
Moabhi. Aityira kuti aigona kuzotadza kuwani-
ra muroora wake murume kana kuti pekuga-
ra. Sezvataona Opa akadzokera “kuvanhu va-
ke navanamwari vake.” (Rute 1:9-15) Asi Ru-
te akaitei? Aida here kudzokerawo kuna vana-
mwari venhema vainamatwa nevanhu vekumu-
sha kwavo? Aiwa, akanga asingadi.

w16.02 14 ˚6
Tevedzera Shamwari Dzepedyo dzaJe-
hovha
6 Zvinoita sekuti Rute akanga adzidza nezvaJe-
hovha Mwari kubva kumurume wake akanga afa
kana kuti kubva kuna Naomi. Jehovha akanga
akasiyana navanamwari veMoabhi. Rute aiziva
kuti aifanira kuda Jehovha uye kumunamata. Asi
kungoziva izvozvo kwakanga kusina kukwana.
Rute aifanira kusarudza kuti oshumira Jehovha
here kana kuti vanamwari veMoabhi. Rute aka-
ita chisarudzo chakanaka zvikuru. Akaudza Na-
omi kuti: “Vanhu venyu vachava vanhu vangu-
wo, naMwari wenyu Mwari wanguwo.” (Rute 1:16)
Rute aida Naomi zvikuru asi chinonyanya kuko-
sha ndechekuti aida Jehovha zvakadzama. Bho-
azi akazorumbidza Rute nemhaka yekuti akasa-
rudza kupotera mumapapiro aJehovha. (Vere-
nga Rute 2:12.) Izvi zvinogona kutiyeuchidza ne-
zvekanhiyo kanovanda mumapapiro. (Pis. 36:7;
91:1-4) Ikoko ndiko kudzivirirwa kwakaitwa Ru-
te naJehovha. Akakomborerwa nemhaka yeku-
tenda kwake, uye haana kumbobvira ademba
zvaakasarudza.

Kuchera Pfuma muShoko raMwari
w05 3/1 27 ˚1
Pfungwa Huru Dzinobva Mubhuku raRute
1:13, 21—Jehovha akaita kuti Naome aome-
rwe noupenyu uye ave nedambudziko here?
Aiwa, Naome haana kupomera Mwari chakai-

pa chipi nechipi. Zvisinei, nemhaka yezvose
zvakanga zvaitika kwaari, akafunga kuti Je-
hovha akanga achimurwisa. Akanzwa shungu
uye akaora mwoyo. Uyezve, mumazuva iwa-
yo chibereko chedumbu chainzi chikomborero
chinobva kuna Mwari uye kusabereka kwainzi
kutukwa. Kusava nevazukuru uye vanakomana
vaviri vafa, Naome angave akanzwa zviine mu-
soro kufunga kuti Jehovha akanga amuduku-
pisa.

JANUARY 31–FEBRUARY 6
PFUMA IRI MUSHOKO RAMWARI � RU-
TE 3-4
“Iva Nezita Rakanaka Worichengete-
dza”
w12 10/1 22 ˚4
“Mukadzi Akanaka Kwazvo”
Bhoazi akataura nenzwi rounyoro uye izvi zvi-
nofanira kunge zvakanyaradza Rute. Aka-
ti: “Jehovha ngaakukomborere, mwanasikana
wangu. Waratidza mutsa wako worudo zviri
nani pakupedzisira kupfuura pakutanga, noku-
satevera majaya angava akaderera kana kuti
akapfuma.” (Rute 3:10) Pari kunzi “pakutanga”
pari kurehwa kuvimbika kwakaita Rute paaka-
uya naNaomi kuIsraeri uye kumuriritira kwaai-
ita. Paakati “pakupedzisira” akanga ava kure-
va panguva iyi. Bhoazi akaona kuti zvingadai
zvakava nyore kuti mukadzi wechiduku anenge
Rute atsvake murume wechiduku, akapfuma
kana kuti murombo. Asi aida kuitira Naomi
zvakanaka, kusanganisirawo murume waNao-
mi akanga afa, kuitira kuti zita romufi wacho
rirambe riripo. Ndokusaka Bhoazi akabayiwa
mwoyo nokufunga vamwe kwakaitwa nomuka-
dzi uyu wechiduku.

w12 10/1 23 ˚1
“Mukadzi Akanaka Kwazvo”
Rute anofanira kunge akafara chaizvo paai-
dzeya zvakanga zvataurwa naBhoazi zvoku-



ti aizivikanwa nevanhu vose ‘semukadzi aka-
naka kwazvo’! Hapana mubvunzo kuti chido
chaaiva nacho chokuziva Jehovha uye choku-
mushumira ndicho chakaita kuti ave nemu-
kurumbira uyu. Akanga aitirawo Naomi ne-
vanhu vake mutsa wakakura uye amunzwira
nyasha, achichinja kuita zvinhu netsika zvaa-
kanga asina kujaira. Kana tikatevedzera kute-
nda kwaiva naRute, tichaedza kuremekedza
vamwe uye tsika dzavo nemaitiro avo. Kana
tikadaro, isuwo tichanzi tiri vanhu vakanaka
chaizvo.

w12 10/1 24 ˚2
“Mukadzi Akanaka Kwazvo”
Bhoazi akazoroora Rute. Zvadaro, nyaya yacho
inoti: “Jehovha akaita kuti abate pamuviri aka-
bereka mwanakomana.” Vakadzi veBhetrehe-
ma vakatanga kurumbidza Naomi uye kutau-
ra zvakanaka nezvaRute nokuti akanga arati-
dza kuti ari nani kuna Naomi kupfuura va-
nakomana vanomwe. Nhoroondo yacho ino-
zoratidza kuti mwanakomana waRute akazova
tateguru waMambo Dhavhidhi. (Rute 4:11-22)
Dhavhidhi akazovawo tateguru waJesu Kristu.
—Mateu 1:1.

Kuchera Pfuma muShoko raMwari
w05 3/1 29 ˚3
Pfungwa Huru Dzinobva Mubhuku raRute
4:6—Mudzikinuri aigona “kutadzira” nhaka
yake munzira ipi nokudzikinura? Kutanga,
kana munhu aizova murombo akatengesa
munda wake wenhaka, mudzikinuri aizotenga
munda wacho pamutengo waitemwa nenha-
mba yemakore akanga asara kusvikira pa-
Jubheri raitevera. (Revhitiko 25:25-27) Kui-
ta izvozvo kwaizoderedza kukosha kwomunda
wake. Uyezve, kana Rute aizobereka mwana-
komana, mwana iyeye ndiye aizogara nha-
ka munda waiva watengwa, panzvimbo pe-
hama chero ipi zvayo yepedyo yomudzikinuri
panguva iyoyo.

FEBRUARY 7-13
PFUMA IRI MUSHOKO RAMWARI � 1 SA-
MUERI 1-2
“Nyengetera Kuna Jehovha Uchimuudza
Zvese Zviri Mumwoyo Mako”
ia 55 ˚12
Akadurura Mwoyo Wake Kuna Mwari Mu-
munyengetero
12 Nokudaro, Hana akasiyira vashumiri vaMwari
vose muenzaniso panyaya yekunyengetera. Je-
hovha anokoka vanhu vake neushamwari kuti
vataure naye vakasununguka, vasingazenguriri,
vachidurura kwaari zvinovadya mwoyo sezvino-
ita mwana anovimba nemubereki ane rudo. (Ve-
renga Pisarema 62:8; 1 VaTesaronika 5:17.) Mu-
apostora Petro akafemerwa kuti anyore masho-
ko aya anonyaradza nezvokunyengetera kuna
Jehovha, anoti: “Muchikanda kuzvidya mwoyo
kwenyu kwose paari, nokuti iye ane hanya ne-
mi.”—1 Pet. 5:7.

w07 3/15 16 ˚4
Mawaniro Akaita Hana Rugare
Tingadzidzei pane zvose izvi? Patinonyengete-
ra kuna Jehovha nezvezvinotinetsa, tinogona
kumuudza manzwiro atinoita tokumbira no-
mwoyo wose. Kana pasisina zvimwe zvatino-
gona kuita kuti tigadzirise dambudziko racho,
tinofanira kusiyira nyaya yacho mumaoko ake.
Hapana nzira iri nani yatingatevera inopfuura
iyi.—Zvirevo 3:5, 6.

Kuchera Pfuma muShoko raMwari
w05 3/15 21 ˚5
Pfungwa Huru Dzinobva Mubhuku raSamu-
eri Wokutanga
2:10—Nei Hana akanyengetera kuti Jeho-
vha ape “mambo wake simba” iko kwaka-
nga kusina munhu aiva mambo muIsrae-
ri? Nyaya yokuti vaIsraeri vaizova namambo
yakanga yafanotaurwa muMutemo waMosesi.

(Dheuteronomio 17:14-18) Muuprofita hwake
hwaakataura ava kuda kufa, Jakobho akati:
“Tsvimbo youshe [chiratidzo chesimba rou-
mambo] haingabvi kuna Judha.” (Genesi 49:
10) Uyezve, maererano naSara—mbuya weva-
Israeri—Jehovha akati: “Madzimambo evanhu
achabva maari.” (Genesi 17:16) Saka, Hana
akanga achinyengetera nezvamambo womu-
nguva yemberi.

FEBRUARY 14-20
PFUMA IRI MUSHOKO RAMWARI � 1 SA-
MUERI 3-5
“Jehovha Anofunga Zvakanakira Va-
mwe”
w18.09 24 ˚3
Jehovha Anofunga Zvakanakira Vamwe
3 Samueri atanga ‘kushumira Jehovha’ pate-
bhenekeri achiri mudiki chaizvo. (1 Sam. 3:1)
Rimwe zuva Samueri paainge akarara pakai-
tika chimwe chinhu chisingawanzoitiki. (Ve-
renga 1 Samueri 3:2-10.) Akanzwa inzwi ri-
chimushevedza nezita. Achifunga kuti raiva
inzwi reMupristi Mukuru Eri, Samueri akamha-
nyira kwaari ndokuti: “Ndiri pano, nokuti ma-
ndishevedza.” Eri akaramba kuti ainge amu-
shevedza. Pazvakaitikazve kaviri, Eri akazi-
va kuti ndiMwari akanga achishevedza Samu-
eri. Saka akamuudza kuti aifanira kudavira
sei, uye Samueri akaita saizvozvo. Nei Jeho-
vha asina kuita kuti Samueri amuzive pekuta-
nga? Bhaibheri haritauri chikonzero chacho
asi zvakaitika zvinoratidza kuti aifunga nezva-
Samueri uyo akanga achiri mudiki. Tinozvizi-
va sei?

w18.09 24 ˚4
Jehovha Anofunga Zvakanakira Vamwe
4 Verenga 1 Samueri 3:11-18. Mutemo waJe-
hovha wairayira vana kuti varemekedze vanhu
vakuru, kunyanya munhu aiva jinda. (Eks. 22:

28; Revh. 19:32) Zvakaoma kufungidzira Sa-
mueri achimukira kuenda kuna Eri omuudza
neushingi mashoko aMwari ekutonga. Nhoro-
ondo yacho inototiudza kuti Samueri “aitya
kuudza Eri zvaakanga aona.” Asi Mwari akai-
ta kuti Eri azive kuti ndiye akanga achisheve-
dza Samueri. Saka Eri akaudza Samueri kuti:
“[Usandivanzira chero] chinhu chimwe chete
pane zvose zvaakuudza.” Samueri akateerera
Eri ‘ndokumuudza zvese.’

Kuchera Pfuma muShoko raMwari
w05 3/15 21 ˚6
Pfungwa Huru Dzinobva Mubhuku raSamu-
eri Wokutanga
3:3—Samueri akarara munzvimbo tsvene-
tsvene chaizvoizvo here? Aiwa, haana. Sa-
mueri aiva muRevhi wedzinza revaKohati ra-
kanga risiri revapristi. (1 Makoronike 6:33-38)
Saka, akanga asingabvumirwi “kupinda ku-
ndoona imba tsvene.” (Numeri 4:17-20) Chi-
vanze chetebhenekeri ndiyo nzvimbo chete
yaikwanisa kupindwa naSamueri mutembe-
ri. Anofanira kunge akarara imomo. Zviri pa-
chena kuti Eri airarawo muchivanze ichocho.
Zvakajeka kuti mashoko okuti “pakanga pane
areka yaMwari” anotaura nezvenzvimbo yai-
gara tebhenekeri.

FEBRUARY 21-27
PFUMA IRI MUSHOKO RAMWARI � 1 SA-
MUERI 6-8
“Mambo Wako Ndiani?”
it-2-E 163 ˚1
Umambo hwaMwari
Vanhu Vanokumbira Kuti Vapiwe Mambo.
Makore anoda kusvika 400 kubva pakabuda
vaIsraeri muIjipiti uye anodarika 800 kubva
Mwari paakaita sungano naAbrahamu, vaIsra-
eri vakakumbira kuti vapiwe mambo aizovatu-
ngamirira, sezvakanga zvakaita mamwe ma-

rudzi. Zvavakakumbira zvairatidza kuti vaira-
mba kuti Jehovha ave mambo wavo. (1Sa 8:
4-8) Pakanga paine chikonzero chekuti vanhu
vatarisire kuti Mwari aizogadza umambo ma-
ererano nezvaakanga avimbisa Abrahamu na-
Jakobho zvataurwa pamusoro apa. Zvimwe
zvakaita kuti vave netariro yakadaro, uprofita
hwakataurwa naJakobho nezvaJudha paaka-
nga ava kufa (Ge 49:8-10), mashoko akau-
dzwa vaIsraeri naJehovha pavakabuda muIji-
piti (Eks 19:3-6), zvinhu zvaitaurwa muSu-
ngano yeMutemo (Dhe 17:14, 15), uye mune
mamwe mashoko akaudzwa Bharami naMwa-
ri kuti ataure (Nu 24:2-7, 17). Hana, amai va-
Samueri, vakataura nezvetariro iyoyo pavai-
nyengetera. (1Sa 2:7-10) Asi Jehovha akanga
asati anyatsotaura ‘chakavanzika chake chi-
tsvene’ nezveUmambo, uye akanga asati ata-
ura kuti hwaizogadzwa riini kana kuti hwaize-
nge hwakaita sei uye kuti hwaizova panyika
here kana kuti kudenga. Saka kukumbira kwa-
kaita vanhu kuti vapiwe mambo kwaiva kuta-
dza kumirira Jehovha.

w11 1/1 27 ˚1
Akaodzwa Mwoyo Asi Haana Kukanda Ma-
pfumo Pasi
Cherechedza mapindurirwo akaitwa Samueri
naJehovha paakamupira nyaya yacho achiita
zvokunyengetera: “Teerera inzwi revanhu pa-
ne zvose zvavanokuudza; nokuti havana ku-
ramba iwe, asi varamba ini kuti ndive ma-
mbo wavo.” Mashoko aya akanyaradza Samu-
eri asi zvakakumbirwa nevanhu ava zvaizvi-
dza Mwari Wemasimbaose. Jehovha akaudza
muprofita wake kuti anyevere vaIsraeri nha-
mo dzavaizoona kana vakatongwa nemunhu.
Samueri paakavaudza mashoko acho, vanhu
vakangosimbirira nerokuti: “Aiwa, asi tichato-
ngwa namambo.” Samueri akateerera Mwari
wake sezvaaisiita akaenda kunozodza mambo
akanga asarudzwa naJehovha.—1 Samueri 8:
7-19.

w10 1/15 30 ˚9
Kutonga kwaJehovha Kwaratidza Kuti
Kwakarurama!
9 Zvakazoitika zvakaratidza kuti zvakanga zva-
taurwa naMwari ndezvechokwadi. Kutongwa
namambo wavaiona kwaizounzira vaIsrae-
ri matambudziko akawanda, kunyanya kana
mambo wacho aizova munhu asina kutende-
ka. Tichifunga nezvezvakaitika kuvaIsraeri, ha-
zvishamisi kuti kwemakore ose aya hurume-
nde dzevanhu vasingazivi Jehovha dzakundi-
kana kuita zvinobatsira vanhu. Ichokwadi kuti
vamwe vezvematongerwo enyika vanonyenge-
tera kuna Mwari vachiti akomborere zvavane-
nge vachiedza kuita kuti pave norunyararo uye
vanhu vagare zvakanaka, asi Mwari angako-
mborera sei vanhu vasingazviisi pasi pokuto-
nga kwake?—Pis. 2:10-12

Kuchera Pfuma muShoko raMwari

w02 4/1 12 ˚13
Nei Tichifanira Kubhabhatidzwa?
13 Tinofanira kutanga tatendeuka tisati tabha-
bhatidzwa seZvapupu zvaJehovha. Kutendeuka
chiito chokuzvidira chinoitwa nomunhu anenge
asarudza nomwoyo wose kutevera Jesu Kristu
pasina amumanikidza. Vanhu vakadaro vanora-
mba upenyu hwavo hwekare hwakanga husina
kururama votsunga kuita zvakarurama muku-
ona kwaMwari. MuMagwaro, mashoko echiito
echiHebheru nechiGiriki anoreva kutendeuka ane
pfungwa yokutarisa kwawanga wakapira gotsi,
kutenderera. Chiito ichi chinoreva kutendeukira
kuna Mwari kubva panzira isina kururama. (1 Ma-
dzimambo 8:33, 34) Kutendeuka kunoda “ma-
basa anokodzera rupfidzo.” (Mabasa 26:20) Ku-
noda kuti tirege kunamata kwenhema, toita ma-
ererano nemirayiro yaMwari, uye tozvipira zvaka-
kwana kuna Jehovha. (Dheuteronomio 30:2, 8-
10; 1 Samueri 7:3) Kutendeuka kunoguma noku-
chinja mafungiro edu, zvinangwa, uye unhu hwe-
du. (Ezekieri 18:31) ‘Tinotendeuka’ apo miitiro

isingadiwi naMwari inotsiviwa nounhu hutsva.
—Mabasa 3:19; VaEfeso 4:20-24; VaKorose 3:
5-14.

FEBRUARY 28–MARCH 6
PFUMA IRI MUSHOKO RAMWARI � 1 SA-
MUERI 9-11
“Sauro Akatanga Achizvininipisa Uye
Aine Mwero”
w20.08 10 ˚11
Zvininipise Uye Iva Nemwero Pakufamba
naMwari Wako
11 Funga zvakaitika kuna Mambo Sauro. Paai-
va mudiki aizvininipisa. Aiziva zvaaisakwanisa
kuita uye aitozeza kuva mambo. (1 Sam. 9:
21; 10:20-22) Asi nekufamba kwenguva Sa-
uro akatanga kuzvikudza, uye akaita zvinhu
zvaaisava nekodzero yekuita. Akatanga kuita
izvi achangobva kugadzwa kuva mambo. Pa-
ne imwe nguva akatadza kuva nemwoyo mu-
refu, paaimirira muprofita Samueri. Pane ku-
ti avimbe kuti Jehovha aizorwira vanhu vake,
Sauro akapa chibayiro kunyange zvazvo aka-
nga asina mvumo yekuita kudaro. Izvi zvaka-
ita kuti Sauro arasikirwe neushamwari hwa-
ke naJehovha, uye akazorasikirwa neumambo.
(1 Sam. 13:8-14) Kunenge kuri kuchenjera ka-
na tikadzidza pane zvaakaita torega kuita zvi-
nhu zvatisina kodzero yekuita.

w14 3/15 9 ˚8
Zvatingaita Kuti Tirambe Tichizvipira
8 Zvakaitika kuna Mambo Sauro weIsraeri zvi-
notidzidzisa kuti kuzvipira kwedu kunogona
kupedzisira kwakanganiswa nepfungwa yoku-
ngoda zvakatinakira. Sauro aizvininipisa chai-
zvo paakatanga kutonga. (1 Sam. 9:21) Aka-
ramba kuranga vaIsraeri vaiti ainge asinga-
kodzeri kuva mambo, kunyange zvazvo anga-
dai akafunga kuti aiva nekodzero yokudzivi-
rira chinzvimbo chake chaakapiwa naMwari.
(1 Sam. 10:27) Mambo Sauro akabvuma kutu-

ngamirirwa nemweya waMwari paakaenda ne-
vaIsraeri kunorwisa vaAmoni akavakunda. Pa-
shure paizvozvo, akazvininipisa akaita kuti Je-
hovha akudzwe nemhaka yekukunda kwaainge
aita.—1 Sam. 11:6, 11-13.

w95 12/15 10 ˚1
VaAmoni Vanhu Vakatsiva Mutsa Nou-
tsinye
Zvakare vaAmoni vakanga varipira mutsa wa-
Jehovha noutsinye. Jehovha haana kufurati-
ra iyi tyisidziro yakashata. “Mweya waMwa-
ri wakauya pamusoro paSauro nesimba, achi-
nzwa mashoko iwayo [aNahashi], kutsamwa
kwake kukamutswa kwazvo.” Munhungamiro
yemweya waMwari, Sauro akaunganidza ho-
ndo yavarume vanorwa 330 000 iyo yaka-
kunda vaAmoni zvakakwana zvokuti “hakuna
kusara vaviri pamwe chete.”—1 Samueri 11:
6, 11.

Kuchera Pfuma muShoko raMwari
w05 3/15 22 ˚8
Pfungwa Huru Dzinobva Mubhuku raSamu-
eri Wokutanga
9:9—Chii chakakosha pamashoko okuti “uno-
nzi Muprofita zvino wainzi Muoni kare”? Ma-
shoko aya angaratidza kuti sezvo vaprofita va-
kanyanya kukurumbira mumazuva aSamueri uye
panguva yemadzimambo muIsraeri, shoko roku-
ti “muoni” rakatsiviwa nerokuti “muprofita.” Sa-
mueri anonzi ndiye muprofita wokutanga.—Ma-
basa 3:24.

